Kae´, kos lugu!
Oll´ illos suvõpäiv. Koon perrega mõtlimi, et sõidami maalõ vanaimäle küllä. Avitami tüüd tetä, perän käümi sannan ja puhkami.
Ku peräle jõudsõmi, oll´ hainategemine õkvalt käsil. Kõik ooliva joba hainamaal ja teivä haina. Lätsimi näile appi. Lähkün seivä lehmä haina ja kaiva, kuis mi tüüd tiimi. Lehmi seän oll´ ka üts pull. Äkki näimi, et pull oll´ hinnäst ketist vallalõ kaksanu ja juusksõ õkva mu´ poolõ, sarvõ´ iin pikän. Imä haardsõ mul käest kinni ja mi juusksõmi nii, kuis jõudsõmi. Ma ei olõ elu seen nii kõvva juusknu.

Õnnõs jõudsõmi pakku pagõda. Kae´, kos oll´ õnn! Perän mõtlimi, et mille tu pull minnu takan nakas ajama. No selle peräst, et mul olliva jalan punast värvi püksi. Ju sõs tuu värv pullilõ es miildü.

